
				এই পাতাটির মুদ্রণ সংশোধন করা প্রয়োজন। 
পঞ্চম পরিচ্ছেদ
যবনিকান্তরালে
প্রেমজি বিদায় গ্রহণ করিলে, জেমসেজির আফিসের একটি গুপ্ত কক্ষ হইতে যে ভদ্রলোকটি বহির্গত হইয় তাহার সহিত পরামর্শ আরম্ভ করিলেন, তিনি একজন পারসী-ডাক্তার, বলিয়াছি নাম লালুভাই। ডাক্তারের বয়স পঞ্চাশ উত্তীর্ণ হইয়াছিল, শরীর বেশ সুস্থ ও সবল।
জেমসেটুজি বলিলেন, “আমার ঐ গুপ্ত কক্ষে তোমাকে যখন লুকাইয়া থাকিতে বলি, তখন তুমি আমার ঠিক মতলব কি, ঠাহর করিতে পার নাই ; আমি একটি বড় কঠিন কার্য্যে প্রবৃত্ত হইয়াছি, তাহাতে তোমার সাহায্য চাই ; সামান্য অসাবধানতায় আমাদের সৰ্ব্বনাশ হইতে পারে।”
ডাক্তার লালুতাই বলিলেন, "তোমার প্রতি আমার যথেষ্ট বিশ্বাস আছে ; যে কাজে তুমি হাত দাও, তাহা প্রায়ই নিষ্ফল হয় না ।”
জেমসেটুজি বলিলেন, "তা সত্য, কিন্তু জয়ের সহিত পরাজয়ের নিত্য সম্বন্ধ ; আজ জয় হইয়াছে, কাল পরাজয় হইতে পারে।”
ডাক্তার লালুতাই বলিলেন, "আমি ডাক্তার মানুষ, লোকের নাড়ী টিপিতে ও ঔষধ দিতেই ভাল পারি ; যদি তোমার কোন বৈষয়িক
পরামর্শের আবশ্বক হয়, তাহা হইলে বামনজিকে একবার ডাকা আবগুক, সে উকীল মানুষ ”

				 এই পাতা শেষ সম্পাদিত হয়েছে ০৮:৪৮টার সময়, ১ আগস্ট ২০১৬ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

